
क्र सं: ८३
कोड नम्बर : ३८२७
प्रकाशकः रुम टु रिड
लेखक : उपेन्दो मारिया
चित्रकार : म्याट्सन चागुलिलो
अनुवादक : अनुराधा
नेपाली अनलाइन सम्पादक : जयन्ती स्पन्दन
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, सजनी नौबागे, बन्दना पोखरेल, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
विद्यालयमा बिदा सुरु भएपछि, मोब्जा आफ्नो आमाबुबासित हजुरआमालाई
भेट्न जान्छिन् । गाउँ पुगेपछि हजुरआमाले मोब्जालाई उपहारका रूपमा
भाले दिन्छिन् । तर मोब्जाले भालेलाई आफैँले लखटेर समात्नु पर्यो।
के मोब्जाले भालेलाई समात्न सक्लिन् त ?

मोब्जाको विद्यालयमा छुट्टी सुरु भइसकेको थियो। उनी आफ्नो
परिवारसँग हजुरआमाको गाउँमा गइन् । यात्राको बारेमा उनी धेरै
उत्साहित थिइन् ।प्रत्येक पटकको भेटमा, उनकी हजुरआमाले उनलाई एउटा
विशेष उपहार दिनुहुन्थ्यो । यस पटकको भेटमा हजुरआमाले उनलाई के
उपहार दिनु हुन्छ होला भनेर मोब्जाले सोचिन् ।

मोब्जाकी हजुरआमा उनीहरूलाई लिन बसपार्कमै आउनुभएको थियो। उहाँले
सबैलाई मायालु स्वागत गर्नुभयो । "हजुरआमा, हजुरले मलाई के उपहार
दिदैँ हुनुहुन्छ?" मोब्जाले उत्सुकता साथ सोधिन् । हजुरआमाले
मुस्कुराउँदै भन्नुभयो "धैर्य राख मोब्जा, घरपुगुन्जेल पर्ख ।”

उनीहरू घरपुग्दा हजुरआमाले मुस्कुराउँदै भन्नुभयो, "यसपटक मैले
आफैँले उपहार तयार गरेकी छैन । तिमी आफैंले प्राप्त गर्नुपर्छ। त्यो
भाले देख्यौ ?” उहाँले एउटा ठुलो रङ्गीचङ्गी भालेतिर देखाउँदै
भन्नुभयो।

"मोब्जा, यदि तिमीले त्यो भालेलाई समात्न सक्यौ भने त्यो भाले तिम्रो
हुने छ ।" हजुरआमाले भन्नुभयो।

त्यसैले, मोब्जाले भालेलाई लखेट्न लागिन् । उनले यताबाट झम्टेर उता
र उता बाट झम्टेर यता गर्दै भालेलाई समात्न खोजिन् । तर भाले उनको
हातबाट फुत्किहाल्थ्यो । मोब्जा भने डङ्गरङ्ग लडिन् ।

मोब्जालाई देखेर सबै हाँसे। अब त भाले झन छिटो पो दौडिन थाल्यो !

उनले भालेलाई लखेट्न भने छोडिनन् । भाले सिधै काँडे झ्याङ्तिर
दगुर्यो। मोब्जाले एउटा लामो लट्ठी भेटिन् । “क्वाक क्वाक” भाले
कराउदै झन झ्याङ भित्र पस्यो। “आ,आ,आ” मोब्जाले भालेलाई बोलाइन् ।
'सानो भाले, यता आऊ! बाहिर आऊ !'

"बाठो भाले, बाहिर आऊ। म तिमीलाई समातेरै छोड्छु ।" भालेले मोब्जाको
हातमा लट्ठी देख्यो। ऊ झ्याङ्बाट निस्कियो र आँपको रुख माथि उड्यो ।

मोब्जाले आँपको रुखमा चढ्ने निर्णय गरिन् । “कुखुरी काँ” भाले
बास्यो। ट्वाक ट्वाक भालेले हाँगाहरू हल्लाउँदा आँप मोब्जाको
टाउकोमा खस्यो। ऐया! ! मेरो टाउको! “ऊफ!”

                            13 / 24



 

  
रुख निकै अग्लो थियो । रुखमा चढ्दा आँपले टाउकामा लाग्ला कि भन्ने
उनलाई डर पनि थियो। “कुखुरी काँ” भाले खुसी हुँदै बास्यो। उसलाई के
थाहा थियो भने ऊ रुख माथि सुरक्षित छ । मोब्जाले माथि हेरेर सोचिन्
'यो बाठो भालेलाई मैले कसरी समात्ने होला?”

उनले भालेलाई समात्ने अर्को योजना बनाइन् । 'म टाउको ढाक्ने दुईवटा
रुमाल लिन्छु र रुखमा चढ्छु।' उनले मनमनै भनिन् । मोब्जाले
हजुरआमाको टाउको ढाक्ने दुइटा रुमाल लिइन् ।

मोब्जाले टाउको ढाक्ने दुइटै रुमाललाई गाँठो पारेर जोडिन् र डोरी
जस्तै बनाइन् । त्यसपछि त्यसैको मदतले उनी आँपको रुख चढिन् ।

मोब्जाले टाउको ढाक्ने रुमालको डोरी भाले भएतिर हुत्त्याइन् । अब
भने भाले डरायो।

“कुखुरी काँ” भाले फेरि बास्यो। ऊ हाँगाबाट उड्यो र तल भुइँमा झर्यो
। तर, अब भने मोब्जाले उसलाई फुत्किने मौका दिइनन् । उनले हाम फालेर
भाले समातिन्।

"हजुरआमा! मोब्जाले खुसी हुँदै कराइन् । मैले भालेलाई समातेरै छाडेँ
नि । अब यसलाई के गर्ने? "

“कस्तो राम्रो! अब हामीले यसलाई काटेर खान सक्छौँ नि" हजुरआमाले
भन्नुभयो। मोब्जाले यसो सोचेर भनिन्, "भो, आज यसलाई नमारौँ । "

                            20 / 24



 

  
'म यो भालेलाई भाग्ने अर्को मौका दिन चाहन्छु।' मोब्जाले मनमनै भनिन्
। "त्यसो गर्दा भोलि फेरि म यसलाई लखेट्न पाउँछु नि ।"

उनका कुराले सबै जना हाँसे। "मेरी प्यारी नातिनीले जे भन्छिन्"
हजुरआमाले भन्नुभयो। "जे गरे पनि यो भाले भने तिम्रा लागि विशेष
उपहार हो । "

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुको लागि तयार पारिएको तेस्रो स्तरको पहुंचयुक्त
पुस्तक हो।

